ÅRSMELDING  FOR BAKKEN BARNEHAGE  2008
Barnehagen er privat,ein kyrkjelydsbarnehage med utvida kristen formålsparagraf.
Eigar: Stiftinga Fitjar soknerådsbarnehage

Fitjar sokneråd vel styret for stiftinga og har barnehagen som tema på eit soknerådsmøte om våren. Soknerådet og styret for stiftinga har kvart sitt medlem i samarbeidsutvalet for barnehagen.

Året 2008 var det første heile året barnehagen vart drive i eigne lokale. Me flytta inn i Bakken i nov. 07 og hadde formell opningsfest 12.12.07.Det var spennande, travelt og utfordrande å komme inn i nytt hus der rytme og rutine ”skulle gå seg til”. Nå kjennes det veldig godt. Uteområdet er og blitt veldig kjekt, leikeskuret er på plass og avdelingane inne fungerer veldig bra. Me har dessutan eit veldig flott  uteområde i nærområdet vårt. Fitjar Idrettspark blir mykje nytta, og likeeins Rossneset som turområde. Der har me også ein lavo som Fitjar kraftlag sponsa oss med .
BARNETAL
Me har 2 avdelinger med tilsaman 48 plassar for barn i alderen 0-6 år. Eit barn under 3 år tel for 2, så antall barn i barnehagen varierer med alderen på barna.                

            Avd. Marihøna (0-3 år)  : 12 plassar viss alle er under 3 år

            Avd. Blåklokka (4-6 år) : 24 plassar over 3 år

 Våren 2008:        55 barn,  32 hadde fulltidsplass og 23 deltidsplass (40 og 60%)
 Hausten 2008:     52 barn,  29 hadde fulltidsplass og 23 deltidsplass (40 og 60%)
Fitjar kommune har samordna opptak og skulekontoret administrere dette i lag med styrarane i barnehagane. Me har heile tida hatt fullt belegg og det gjer at økonomien er god.
PERSONAL-RESSURSAR
Administrasjon : 80 % av styrar si stilling er avsett til administrasjon

                             20 %  på avd. / frikjøp 

Ped. leiar/ førskulelærar: Normen seier 1 førskulelærar pr. 14-18 barn når barna er over 3 år. Me har 2,9 årsverk ped.leiar for 48 barn viss alle var over 3 år
(normen seier 2,66)

Assistentar:  4,97 årsverk. 
Reinhald   :   0,30 årsverk

Spesialundervisning: Spes.ped.lærar tilsett av kommunen har timar i vår 

                                     barnehage kvar veke.

Totalt antall årsverk: 9,06 

4 vaksne pr. avdeling 

TILSETTE I 2008:

Ped.leiarar: Else-Beth Bjønvik ( førskulelærar m/tilleggsutd småskuleped/spes.ped)
                    Åstrid G.Aase      ( førskulelærar m/tilleggsutd. kristendom grunnfag)

                    Serina Sørfonn     ( førskulelærar)

                    Randi Eiken Brekke ( førskulelærar ) i omsorgspermisjon frå aug.08

Assistentar: Ellen Karoline Hovstad ( lærar), Tone Henriksen (barne og ungdomsarb)

                    Liv Berit Siglen, Ellen Rydland, Marit N. Tislevoll, Anita Havn, 

Reinhaldar: Solfrid Gloppen (permisjon) vikar: Alvhild Hopland

Styrar        : Torunn K. Aarskog   (førskulelærar)
STYRET FOR STIFTINGA FITJAR SOKNERÅDSBARNEHAGE

Leiar: Erling Prestbø.  Styremedlem: Rasmus Fitjar, Roald Drønen og Torunn Aarskog

SAMARBEIDSUTVALET:

Eigarrepr.: frå soknerådet: Toralf Røen, frå stiftingstyret: Roald Drønen

Tilsettes repr.: Serina Sørfonn og Else-Beth Bjønvik

Foreldre repr.: Aina Vestbøstad og Kari Anita Larsen (våren -08)

                        Arnt Helland og Karen Elisabet R. Sæbø (hausten -08)

Skrivar           : styrar Torunn K. Aarskog

KURS/ VIDAREUTDANNING

Alle tilsette har i 2008 delteke på 2 dagskurs, eit i Bergen i regi av IKO/NLA/KYRKJA

og eit på Leirvik i regi av FOS ( Forum for oppvekst i Sunnhordland)
Styrar har i 2008 gjennomført kursdel 1 i Program for foreldreveiledning / ICDP- programmet og er med det sertifisert som rettleiar. Opplæringa har bestått av 4 kursdagar     a 6 timar, samt sjølvtreningsprosjekt under rettleiing i 2 dagar.Styrar og helsesøster har så gått gjennom dette programmet ”ICDP: 8 tema for godt samspel” med personalgruppa 2 kveldar a 3 timar.
FORELDREGRUPPER/ ICDP
Barnehagen vår ynskjer kvar haust å gi tilbod til foreldra om å vera med i ei samtale-gruppe , 6 ettermiddagar. Samtalegruppene er i tida kl. 15- 16.30 slik at barna kan vera i barnehagen mens foreldra er i gruppe. Me har hatt ei foreldregruppe våren -08 og ei hausten -08. Samtaleopplegget er ”8 tema for godt samspel”.Tilbakemeldingane har vore veldig gode. 
PEDAGOGISK ARBEID

Hovudmottoet vårt er ”Trivsel,glede,leik og rørsle”. Det at barna føler seg trygge og er glade er det aller viktigaste for oss. Barna skal få utfalde seg i leiken og gjennom den utvikle språk, samspel og ferdigheiter.Dei vaksne skal vera gode rollemodellar, deltakarar  og rettleiarar i barna sin leik. Barnehagen legg ei ” vid praktisering av lova sitt kristne formål til grunn for  si verksemd”. Med det ynskjer me å gi barna dei gode, trygge bibelforteljingane og synge kristne barnesongar som formidlar glede og tryggleik. Tryggleik er det sentrale i barna si religiøse utvikling frå 0-6 år, i følge den italienske pedagogen Sofia Cavalletti. 

RAMMEPLAN OG FAGOMRÅDA
Det viktigaste verktøyet i barnehagekvardagen er ”Rammeplan for innhaldet og oppgåvene i barnehagen”. I den ligg føringene for innhaldet i barnehagen.Rammeplanen skisserer  7 fagområde.(Kommunikasjon,språk og tekst, Kropp,rørsle og helse, Kunst, kultur og kreativitet, Natur,miljø og teknikk, Etikk,religion og filosofi, Nærmiljø og samfunn, Tal,rom og form)  Dette barnehageåret  har me kvar månad sat houvedfokus på eit av fagområda spesielt, men nesten kvar dag er me likevel innom dei andre fagområda.(sjå årsplan for barnehagen)
I gangen mellom avdelingane lagar me ein biletedokumentasjon på korleis barnehagen arbeider med fagområda.
SATSINGSOMRÅDE:

SPRÅKSTIMULERING
Me  nyttar dei daglege situasjonane til samtale og omgrepslæring. Kvar dag har me samlingsstund der dagen i dag, dato, månad og årstid blir nemd . Namnelappar på tavla forsterker ordbilete. ”Språksprell” eit metodisk opplegg for språkstimulering vert nytta.
Høgtlesing, rim, reglar og mykje song høyrer med i samlingane. Me ser at barna blir medvetne på ordlengda (klappar namnet sitt), kva lyd ordet begynner med og finna fleire ord med samme lyd.  

            I år har me 13 førskulebarn, og desse får kvar veke eit førskuleopplegg.                                                                                                                                                                            
Målet er at dei skal kunne bruka ein blyant (rett blyantgrep), skriva namnet sitt, kunne klippa og gjennom leik bli kjent med omgrep : mellom anna preposisjonane, bokstavar, tal/mengde, avstand,vekt, volum og tid.
ÅRETS FORFATTAR: Torbjørn Egner. Her har me hatt eit samarbeid med biblioteket og Fitjar vidaregåande skule som har vist eit teaterstykke om Torbjørn Egners figurar. Barnehagen avd. Blåklokka har også laga si eiga teaterframsyning og vist til foreldra. 
Det var stor suksess.

BIBELFORTELJING OG DEI KRISTNE HØGTIDENE. Her har me eit samarbeid med 

sokneprest Olav Oma og kyrkjelydsprest Nobu Imazu. Kvar månad har me ei bibelforteljing som tema. Denne blir fortalt ved bruk av bøker, dramatisering, flanellograf og andre konkrete ting som retter merksamda mot det dei skal høyra.
Då ser me at barna blir så kjent med forteljingane at dei gjerne leikar desse i frileiken.

Rundt høgtidene jul, påske og pinse har me og eit samarbeid med kyrkja. Me har julespel på barnehagegudstenesta før jul, påskevandring i kyrkja før påske og feirer kyrkja sin fødselsdag (pinse) . Dette er gode opplevinger og desse samlingane har blitt ein del av vår identitet.

RØRSLE

Vår nærleik til Fitjar Idrettspark og Rossneset gjer at me har gode tilhøve for rørsle og opplevingar i naturen. Me har kjøpt inn forskjellige utstyr som me  brukar på  idrettsbanen: ”fallskjerm”, forskjellige ballar,hoppesekkar, golfkøllar,rokkeringar mm. På Storhaugen har me bok der me skriv oss inn når me har vore der, og i skogen har me lavo.Me ser at ungane blir flinkare og flinkare til å gå i ulent terreng.
BARN HJELPER BARN

Barnehagen vår er vennskapsbarnehage med ”Stefanusbarnehagane ” i Egypt. 

Det er barnehagar som er etablert i den fattige delen av Kairo, på søppelberget.

Norsk Misjon i Øst formidler kontakten.Det er Blåklokkeavdelinga som har dette prosjektet. Me har og eit fadderbarn i Brasil gjennom Misjonsalliansen. Dette barnet (Nayara) er det avd. Marihøna som støtter.
For å samle inn penger til desse formåla, arrangerte barnehagen foreldrekafe (teater) i haust og ei tilstelling i fastetida.
Fitjar 10.02.09    Torunn K. Aarskog

